
					यह पृष्ठ अभी शोधित नहीं है।
सत्रहवां अध्याय

इस प्रकार चाहे जितनी तानें बनाई जा सकती हैं । बारह स्वरों का अभ्यास तभी
करना चाहिये जब मींड द्वारा स्वर शुद्ध निकलने लगें।
मूर्च्छनाओं द्वारा रागों में सुन्दरता उत्पन्न करना-
किसी भी राग में यदि पड्ज के अतिरिक्त अन्य किसी स्वर को षड्ज मानकर,
उसी राग के स्वरों पर उसी राग को बजाते रहें तो यह क्रिया, जिस अन्य स्वर को षड्ज
मान कर बजाया था, उसकी मूर्छना कहायेगी । उदाहरण के लिये, मानलें कि आप यमन
बजा रहे हैं । आपने बजाते-बजाते मन्द्र नि को षड्ज मान लिया और उसी स्वर से यमन
बजाते रहे । इस प्रकार आपका सप्तक नि सा रे ग म प ध नि और नि ध प म ग रे
सा नि बन गया । आप देखेंगे कि यही स्वर भैरवी के हैं। अतः यमन राग में जब आप
निषाद की मूर्च्छना दिखायेंगे तो सुनने वालों को उन्हीं स्वरों पर भैरवी का भ्रम उत्पन्न
हो जायेगा।
इसी प्रकार जब आप धैवत को षड्ज मान कर यमन के स्वर ध नि सा रे ग म
पध और ध, प म ग रे सा नि ध बजायेंगे तो सुनने वालों को यमन के स्वरों पर काफ़ी
राग का भ्रम हो जायगा । इसी प्रकार जब मन्द्र पञ्चम को षड्ज मान लेंगे तो यही भ्रम
शुद्ध बिलावल अथवा शुद्ध स्वरों के किसी भी राग का हो सकता है।
इसी क्रिया को क्रम से यमन राग में निषाद, धैवत और पञ्चम की मूर्च्छनाएँ
कहेंगे; इन मूर्च्छनाओं द्वारा अलाप और तानों में विचित्रता एवं सुन्दरता उत्पन्न हो जाती

		 इस पृष्ठ का पिछला बदलाव १२ अगस्त २०२० को १३:१७ बजे हुआ था।
	टेक्स्ट क्रिएटिव कॉमन्स ऐट्रिब्यूशन-ShareAlike लाइसेंस के अंतर्गत उपलब्ध है; अतिरिक्त शर्तें लागू हो सकती हैं।
अधिक जानकारी के लिए उपयोग की शर्तें देखें।

